Հայաստանի Հանրապետության կառավարության 2011թ. գործունեության միջոցառումների ծրագրի և գերակա խնդիրների իրականացման արդյունքների մասին ՀՀ սփյուռքի նախարարության հաշվետվության սեղմագիրը

1.Գերակա խնդիր` «Նպաստել հայապահպանությանը, հայկական համայնքների ինքնակազ​մակերպման, միջհամայնքային և Հայաստան-սփյուռք կապերի  զարգաց​մանը» 

Գերակա խնդրի կատարմանն ուղղված քայլերը`

-սփյուռքի հանրակրթական և մեկօրյա դպրոցների գործունեությանն աջակցություն, օժանդակություն 10 նոր մեկօրյա դպրոցների կազմակերպմանը, արևմտահայերենի պահպանմանը և զարգացմանը նվիրված ձեռնարկների կազմակերպում

- ՀՀ կառավարության 2011 թվականի սեպտեմբերի 22-ի նիստում հավանության է արժանացել «ԱՊՀ երկրների հայ հա​​​մայնքների կրթամշակութային խնդիրների լուծ​մանն օժանդակության ծրագրի» նախագծին: 
-Իրականացվել է Մերձավոր  հայկական համայնքների գործունեությանն աջակցության 2011թ. ծրագիրը
- Աշխատանքներ են տարվել ավելի քան 30 նոր` մեկօրյա դպրոցների ստեղծման ուղղությամբ.  Նորմանդիայում, Գերմանիայում, Շվեդիայում, Լեհաստանում, Հոլանդիայում, Ամստերդամ քաղաքում, Սինգապուրում, Իսրայելում, ՌԴ ՌԴ-ում, Ուկրաինայում, Վրաստանում, Աջարիայում: 
-Աշխատանքներ են տարվել Սփյուռքի հայկական  և հայաստանյան դպրոցների միջև «Քույր դպրոցներ» ծրագրի զարգացման ուղղությամբ, բարեկամության կամուրջներ են խարսխվել և զարգացել, մասնավորապես` Սիդնեյի Արշակ և Սոֆի Գոլստըն ճեմարանի և Երևանի հ. 136, Ամստերդամ քաղաքի կիրակնօրյա և Երևանի Վազգեն Ա-ի անվան հ. 168 Մարսելի «Համազգային» և Եղեգնաձորի հ. 2 դպրոցների միջև:
-Պատրաստվել է Սփյուռքում գործող ամենօրյա և մեկօրյա դպրոցների համառոտ տեղեկագիրքը:
-Ստեղծվել են Սփյուռքի համար արևմտահայերենի միասնական դասագրքերի ստեղծման մասնագիտական հանձնախմբերը, որոնք աշխատել են երեք մակարդակների` տարրական, միջին և բարձր, հայկական դպրոցների համար արևմտահայերենի միասնական դասագրքերի հայեցակարգի, Պատրաստ են դասագրքերի էլեկտրոնային տարբերակները, որոնք ուղարկվել են Սփյուռքի դպրոցներ, մասնագետների, առաջարկությունների ու դիտողությունների արդյունքում կկատարվեն համապատասխան շտկումներ, և մեկ տարի փորձաշրջանից հետո ամբողջացված և վերջնական դասագրքերը կհրատարակվեն: 
-Հրատարակության է պատրաստվել 2010թ. անցկացված «Արևմտահայերենի ուսուցման վիճակը սփյուռքում» համաժողովի զեկույցների ժողովածուն:
-Սփյուռքի կրթօջախների պահանջարկի ուսումնասիրության հաշվառմամբ ՀՀ ԿԳՆ է ներկայացվել հայաստանյան հրատարակչությունների կողմից հրատարակված և Սփյուռքի համար օգտակար, ուսումնական գրականության և ուսումնաօժանդակ նյութերի ցանկ. 2011թ. Սփյուռքին տրամադրվող գրականության ցանկում առաջարկված ուումնական և օժանդակ նյութերի երեք տասնյակը ներառվել է նշված ցանկի մեջ:

-Աշխատանք է տարվել ՀՀ ԿԳՆ կողմից Սփյուռքի կրթօջախներին ուսումնական գրականության և օժանդակ նյութերի տրամադրման ուղղությամբ: Տարվա ընթացքում ստացվել է 61 կրթօջախի հայտ` ավելի քան 100.000 կտոր գրքերի և ուսումնաօժանդակ նյութերի պահանջով, որոնք ուղարկվել են ՀՀ ԿԳՆ: 
-Իրականացվել է «Աջակցություն համայնքներին` Սփյուռքի հանրակրթական հաստատություններին և մեկօրյա դպրոցներին ուսումնական և հանրամատչելի գրականությամբ, համայնքային կազմակերպություններին ՀՀ խորհրդանիշներով ապահովման կազմակերպում» առաքման ծրագիրը: Սփյուռքի ավելի քան 40 դպրոցների հասցեներով առաքվել է 40.000 կտոր ուսումնական գրականություն: 

-ՀՀ սփյուռքի նախարարության պատվերով տպագրված, ինչպես նաև հավաքագրված շուրջ 10.000 կտոր ուսումական և գիտահանրամատչելի գրականություն, խտասալիկներ, ձայնասկավառակներ է առաքվել սփյուռքյան կառույցներին:
-«Աջակցություն Սփյուռքի համայնքների կայացմանը»  (ՀՀ խորհրդանիշերի` զինանշանի, դրոշի  ձեռքբերում և առաքում  Սփյուռքի հաստատություններ) ծրագրի շրջանակներում 2010-2011թթ. ընթացքում ձեռք են բերվել եւ Սփյուռքի հայկական համայնքային կազմակերպությունների վարչական գրասենյակներ և այլ կառույցներ են առաքվել Հայաստանի խորհրդանիշերի շուրջ 100 փաթեթ:

-Սփյուռքի հայկական կրթօջախների, համայնքային կազմակերպությունների հետ աշխատանքների արդյունքում ստացվել են սփյուռքահայ ուսուցիչների վերապատրաստման մասնակցության 43 հայտ` ՌԴ-ից, Աբխազիայից, Սիրիայից, Եգիպտոսից, Իրաքի, Իրանից, Թուրքիայից, Գերմանիայից, Վրաստանից և օլիմպիադայի մասնակցության 15 հայտ,  փոխանցվել ՀՀ ԿԳՆ: 
-Աշխատանքներ են կատարվել «Սփյուռքագիտության ոլորտում կադրերի պատրաստման և    վերապատրաստման, կազմակերպման նպատակով աջակցություն ԵՊՀ սփյուռքագիտության ամբիոնի մագիստրանտներին»  ծրագրի  իրականացման ուղղությամբ, կազմակերպվել է ամբիոնի առաջին` 12 մագիստրոս-շրջանավարտների դիպլոմների հանձնման հանդիսավոր արարողություն, անցկացվել է 2011-2012թթ. ուս. տարվա մագիստրոսական տեղերի համար մրցույթ, արդյունքում մագիստրատուրա է ընդունվել 12 ուսանող:

-2009թ.-ից համացանցում արևելահայերենից արևմտահայերեն և հակառակը փոխարկիչ ծրագրի տեղադրումից հետո փոխարկման շտեմարանը համալրվել է տարեկան 5000 բառով: 

--Իրագործվել է «Հայկական Սփյուռքի վիրտուալ թանգարան» ծրագիրը, նախագիծը, որոշվել են թանգարանի գործառույթները, սրահները: Շահող կազմակերպությունը պատրաստել է թանգարանի կայքէջը, կազմակերպվել է թանգարանի շնորհանդեսը, տեղադրվում են նյութեր:

-ՀՀ կառավարության 2011թ. մարտի 10-ի N 211-Ն որոշմամբ հաստատվել է «Տեղեկատվական և ուսուցողական կայքերի մշակման և սպասարկման ծառայություններ» ծրագիրը: 

Ստեղծվել է Էլեկտրոնային գրադարան` www.lib.mindiaspora.am, ուր հավաքվել է գիտահանրամատչելի, հայագիտական, ուսումնական, գեղարվեստական, մանկական, պատմության, ցեղասպանության վերաբերյալ 420 անուն նյութ, գրականություն, տեսախտասկավառակ: 

Գրադարանն ունեցել է շուրջ 6000 այցելու` Հայաստանից և Սփյուռքից: 
-Տպագրվել է «Ցավի, հիշողության և պայքարի կոթողներ» պատկերագիրքը` 1000 տպաքանակով, տրամադրվել հայաստանյան պետական հաստատություններին, հասարակական կազմակերպություններին, ՀՀ–ում արտերկրի դիվանագիտական ներկայացուցչություններին, սփյուռքյան կառույցներին: 

-Կազմակերպվել է պատկերագրքի և նախարարության վերջին մեկ տարում հրատարակած գրքերի շնորհանդեսները: Նախարարության պատվերով 2009-2011թթ. ընդհանուր առմամբ հրատարակվել են շուրջ Սփյուռքի հիմնախնդիրներին, համայնքների պատմության վերաբերյալ հետազոտությունների, առանձին ուսումնասիրություններ, ու տեղեկատվական-վերլուծական բովանդակությամբ, ժողովածուներ, գրական, գիտահանրամատչելի, մանկական, 40 անուն գրականություն, նախարարության համաժողովների, պաշտոնական նյութերի ժողովածուներ, «Սփյուռք» տարեգիրք և այլն, շուրջ երկու տասնյակ ձայնասկավառակ, խտասալիկ:

-«Հարավային (Լատինական) Ամերիկայի հայ համայնքների կրթամշակութային խնդիրների լուծմանն աջակցության» ծրագրի շրջանակներում կազմակերպվել են տարածաշրջանի երկրների հայ համայնքներում բարեգործական համերգներ հայաստանյան արտիստների, մշակույթի գործիչների, գեղարվեստական համույթների մասնակցությամբ:

-Վրաստանի հայ համայնքի կրթամշակութային աջակցության ծրագրի շրջանակներում կազմակերպվել են հայաստանյան խմբերի, անհատ-կատարողների համերգներ` Նինոծմինդայում, Ախալքալաքում և Բաթումիում, ցուցաբերվել է աջակցություն տարածաշրջանում գործող մի շարք հայկական լրատվամիջոցների:

-ՀՀ ՍՆ նախաձեռնությամբ և Հայաստանի ազգային պարարվեստի և պարագետների միության աջակցությամբ նոյեմբերի 25-27-ը ՌԴ Կրասնոդար քաղաքում կազմակերպվել են Հարավային Ռուսաստանի հայ համայնքների հայկական պարային համույթների պարուսույցների, փորձավարների վարպետության դասընթացներ, մասնակցությամբ` 20 պարուսույցի և փորձավարի: Կազմակերպվել է Կրասնոդարի «Արին Բերդ» պարային համույթի Խաչատուր Ավետիսյանի «Պարմանիներ» պարային ստեղծագործության ներկայացումը:
--ՀՀ կառավարության 2011թ. մարտի 10-ի N 226-Ն որոշմամբ հաստատվել է «Հայկական սփյուռք-2011» տարեգրքի հրատարկման ծրագիրը: 
Հրատարակվել է «Հայկական սփյուռք-2010» տարեգիրքը` արևելահայերեն և անգլերեն, արևելահայերեն` դասական ուղղագրությամբ և անգլերեն տարբերակներով` 4000 օրինակ տպաքանակով:  

Միաժամանակ աշխատանքներ են իրականացվել «Հայկական սփյուռք-2011» տարեգրքի նյութերի հավաքման և հրատարակության պատրաստման ուղղությամբ:

-Լրացվում և ամբողջացվում են տարածաշրջանների հայ համայնքների անձնագրերը, կազմվում են նրանց մասին համալիր տեղեկանքներ:

-Շարունակվել են համալրվել էլ. գրադարանը նոր նյութերով, գրքերով, տեսագրություններով, «Արևելահայերենից արևմտահայերեն և հակառակը» փոխարկիչ ծրագրի բառացանկը, ստեղծվում է նեղ մասնագիտական հանձնախումբ` ծրագրի հետագա կատարելագործման նպատակով: 

-Հրատարակության են պատրաստվում «Արևմտահայերենի ուսուցման վիճակը սփյուռքում» և  Հայ լրագրողների 5-րդ համահայկական համաժողովների զեկուցումների, ելույթների ժողովածուները:
-Վիեննայի Մխիթարյան Միաբանության 200-ամյա հոբելյանին ընդառաջ կազմակերպվել է «Մխիթարյան Միաբանության Վիեննա հաստատվելու և 200-ամյա գործունեության մասին» գիտաժողով: 

2.Գերակա խնդրի կատարմանն ուղղված քայլերը`

-2011 թվականը երիտասարդության տարվա հռչակում

- սփյուռքի երիտասարդության` դեպի Հայաստան պարբերական այցելությունների «Արի Տուն» ծրագրի շարունակական իրականացում` շուրջ 800 երիտասարդների  հյուրընկալություն Հայաստանում, ընդ որում այդ ծրագրում սփյուռքի 400 խառնամուսնական ընտանիքների երե​խա​ների ընդգրկում

-Նախարարությունը «2011 թվականը՝ հռչակել է Երիտասարդության տարի, աշխատանքներ են տարվել Սփյուռքի հայկական երիտասարդական կազմակերպությունների հետ` նախատեսված միջոցառումներին նրանց մասնակցության ապահովման, կազմակերպությունների խնդիրների լուծման ուղղությամբ աջակցության, համայնքների ինքնակազմակերպման, հայապահպանության ծրագրերի  իրականացման գործում նրանց տեղի ու դերի հարցերի  դերի հարցերի շրջանակներում, կազմակերպվել են հանդիպումներ, քննարկումներ տարբեր տարածաշրջանների երիտասարդական կազմակերպությունների ղեկավարների հետ: Ս.թ. օգոստոսի 1-14-ին իրականացվել են բազմաթիվ միջոցառումներ, դրանցից` «Սփյուռքի երիտասարդ առաջնորդների ամառային դպրոց»-ը, «Երիտասարդ լրագրողների դպրոցը», համահայկական երիտասարդական պառլամենտը և այլն (ծրագրերի մասին ամբողջական շարադրանքը գրված է ստորև): 

-ՀՀ վարչապետի N 02/14.3/14514-10 հանձնարարականի համաձայն մշակվել և իրականացվել է ԱՄՆ նախկին նախագահ Վուդրո Վիլսոնի հիշատակը հավերժացնող 2011թ. միջոցառումների ծրագիր, որում ներառվել են Երևանի Վ. Բրյուսովի անվան պետական լեզվաբանական համալսարանում և ԵՊՀ-ում Ռիչարդ Հովհաննիսյանի` Վ. Վիլսոնի իրավարար վճռին նվիրված դասախոսություն-քննարկումները, բաց դասեր` Երևանի և մարզերի դպրոցներում, բուհերում, «Vilsonarmenia» բլոգի ստեղծում, ուսանողական գիտաժողով, դասախոսությունների, քննարկումների ընթացքում առաջ քաշված տեսակետների, դրույթների ամբողջացում և ներկայացում ՀՀ կառավարություն:
-Աշխատանքներ են տարվել ՀՀ բուհերում և միջին մասնագիտական ուսումնական հաստատություններում սովորող սփյուռքահայ ուսանողների ուսումնառության հնարավորությունների ընդլայման, նրանց ուսման, սոցիալական, Հայաստանում նրանց ինտեգրման խնդիրների լուծմանն աջակցության ուղղությամբ: Նախարարության միջնորդությամբ մեկ տասնյակ սփյուռքահայ ուսանողների ուսման վարձի զեղչեր են արվել բուհերի ղեկավարության կողմից: 
-Ս.թ. հունիսի 27-ից հուլիսի 8- տեղի ունեցած ՏՏ բնագավառում ՀՀ Նախագահի ամենամյա կրթական պարգևների 2011թ. մրցանակաբաշխության արդյունքում ՀՀ սփյուռքի նախարարության նախաձեռնությամբ սահմանված «Լավագույն սփյուռքահայ ուսանող» անվանակարգում հաղթող է ճանաչվել երկու սփյուռքահայ ուսանող:
-Համատեղ ծրագրեր են իրականացվել «Սփյուռքահայ ուսանողների խորհուրդ» ՀԿ-ի հետ` ծառատունկ, շաբաթօրյակներ, ՀՀ պետական խորհրդանշանների օրվան նվիրված տոնական քայլերթ, Բազե-2011» համահայկական երիտասարդական հավաքին սփյուռքահայ երիտասարդների 2 ջոկատների մասնակցությունը, «Սփյուռքի հիմնախնդիրները և սփյուռքահայ երիտասարդությունը» գիտաժողովը: 
-Նախարարությունում կազմակերպվել է շուրջ 110 ուսանողների պրակտիկա, այդ թվում` երկու տասնյակ սփյուռքահայ երիտասարդ ուսանողների պրակտիկան:
-Տարվա շրջանակներում նախարարություն են այցելել և Հայաստանում շրջագայությունների ծրագրեր իրականացրել Բոստոնի Սուրբ Ստեփանոս, Փարիզի Դպրոցասեր, Կանադայի Սահակ – Մեսրոպ, Հունաստանի Զավարյան ազգային վարժարանների, Ֆրանսիայի Ալֆորվիլի Ս. Մեսրոպ կրթարանի աշակերտների, մանկավարժների, ծնողների, Լիբանանի «Զավարյան» ուսանողական միության անդամների, Վոլգոգրադի հայ երիտասարդների պատվիրակությունները:
-Աջակցություն է ցուցաբերվել Համահայկական 5-րդ խաղերի նախապատրաստական աշխատանքներին, տեղեկատվության տարածման ուղղությամբ: Առանձին խմբերի երևանյան ելույթների կազմակերպման հետ մեկտեղ ապահովվել է նրանց մասնակցությունը խաղերին:
-ՀՀ կառավարության 2011 թ.մարտի   18-ի  նիստի  N 10 արձանագրային որոշմամբ հաստատվել և իրականացվել է Սփյուռքի երիտասարդության Հայաստան պարբերական այցելությունների «Արի տուն» 2011 թվականի ծրագիրը` 8 ամբողջական և 1 լրացուցիչ փուլերով (2011 թ. հունիսի 19-ից սեպտեմբերի 18-ը և հոկտեմբերին): Ծրագրին մասնակցել է 812 սփյուռքահայ երիտասարդ` աշխարհի 36 երկրից:
 Ծրագրում ներառվել է քառօրյա ճամբարային ծրագիրը: 
Ակտիվ մասնակցություն են ունեցել մարզային իշխանությունները. միայն երևանամերձ մարզերի 200 հյուրընկալ ընտանիքներ հյուրընկալել են շուրջ 240 սփյուռքահայ երիտասարդի: 

«Արի տուն» ծրագրի հետադարձ արձագանքով 2011թ. ապրիլի 23-30-ը կազմակերպվել է Հեսսսենի մշակութային միության կողմից «Արի տուն» ծրագրի շրջանակներում հրավիրված հայաստանցի 8 մասնակցի այցը Ֆրանկֆուրտ Մայն:
Կազմակերպվել է «Արի տուն» ծրագրի ամփոփմանը նվիրված ՀՀ տարածքային կառավարման նախարարության հետ Ատյանի հոկտեմբերի 12-ի համատեղ նիստը: 

-Աշխատանք է տարվել «Լույս» հիմնադրամի` արտերկրի բուհերում սովորող հայաստանցի ուսանողների հետ` տեղերում հայ համայնքների հետ կապերի ամրապնդմանը նրանց մասնակցության, նախարարության և հայապահպանական ծրագրերի մասին տեղեկատվություն տարածման ուղղությամբ:
Գերակա խնդրի կատարմանն ուղղված քայլերը`

-հայապահպանության և հայեցի դաստիարակության քարոզչություն` այդ նպատակով 15 հեռուսահաղորդաշարերի կազմակերպում

-Ակտիվ համագործակցություն է հաստատվել «Ազդակ», «Ասպարեզ» և «Մարմարա», «Ազատ օր» թերթերի, «Անալիտիկա», «Gibrahayer», «Միասին», «Globalhay information servises» կայքերի և էլեկտրոնային լրատվամիջոցների հետ: 

-Սփյուռքյան և տեղական մամուլին է առաքվել  2400, տեղեկատվական նյութ, նախարարության կայքում տեղադրվել է 145 տեսանյութ, այդ թվում` «Հայլուր Սփյուռք» ծրագրի 90 լրատվական հաղորդում, «Սփյուռքի ժամ» հաղորդաշարի 15 հաղորդում և այլն, հրատարակվել է նախարարի 33 հարցազրույց, հեռուստատեսությամբ հեռարձակվել 7 հարցազրույց, պատրաստվել է 27 ֆիլմ, տեսահոլովակ, հեռուստա և ռադիո հաղորդում, գովազդ:

-Պատրաստվել են ՀՀ անկախության 20-ամյակին նվիրված «Քեզ համար, Հայաստան և «ՀՀ սփյուռքի նախարարությունը 3 տարեկան է» ֆիլմերը: 
-Շարունակել է գործել 2009 թ. ստեղծված նախարարության «Հայյերն այսօր» ամենօրյա, բազմալեզու  էլեկտրոնային պարբերականը, ուր  2011թ. զետեղվել են նորություններ` 2550, հոդվածներ` 261, հարցազրույցներ` 188, ֆոտոալբոմներ` 28, տեսանյութեր` 46 միավոր:
-Տպագրության է պատրաստվել «21-րդ դարի մարտահրավերները. տեղեկատվական անվտանգությունը և հայ լրագրությունը» թեմայով լրագրողների համահայկական 5-րդ համաժողովի նյութերի ժողովածուն:
-Մասնակցություն է ցուցաբերվել հեռուստա և ռադիո որոշ հաղորդաշարերի` Հանրային ռադիոյի «Կամուրջ», «Ռադիոլուր», Հանրային հեռուստաընկերության «Հայլուր Սփյուռք», «Օտար ամայի ճամփեքի վրա», «Մերոնք» և «Արմենիա» հեռուստաընկերության «Բարի գիշեր, հայեր» հեռուստածրագրերին, հեռուստաշարերի թողարկումներին, պատրաստվել է ավելի քան 500 ծրագիր, հաղորդում, ռեպորտաժ, որոնցում լուսաբանվել են նախարարության իրականացրած և նախատեսվող ծրագրերը, առանձին վարչությունների գործառույթները, Հայաստան-Սփյուռք գործակցության զարգացման խնդիրները, հեռանկարները, ներկայացվել է «Սփյուռքի երիտասարդության Հայաստան պարբերական այցելությունների` «Արի տուն-2011», «Երիտասարդ լրագրողի», «Երիտասարդ առաջնորդների» դպրոցների համաժողովների ծրագրերը և այլն:

Գերակա խնդրի կատարմանն ուղղված քայլերը`

-սփյուռքի համայնքային կառույցների  և նրանց ներկայացուցիչների հետ 12 հեռավար համաժողովների տարածաշրջանային հավաք-հանդի​պումների կազմակերպում, դրանց էլեկտրոնային հասանելիության ապահովում ԱՊՀ-ի և Եվրոպայի տարածաշրջաններում:
-Կազմակերպվել է 12 տեսակոնֆերանս` Սիրիայի, Լիբանանի, ՌԴ Մոսկվա, Պյատիգորսկ, Սամարա, Տուլա քաղաքների, Աջարիայի, Կանադայի, ԱՄՆ-ի, Ֆրանսիայի, Ավստրալիայի, Բելառուսի հայ համայնքների, հայկական կառույցների, հայագիտական կենտրոնների ներկայացուցիչների հետ, քննարկվել են համայնքներին, հայկական տարբեր կառույցներին, կրթամշակութային հաստատություններին առնչվող խնդիրներ, ներկայացվել են նախարարության 2012թ. ծրագրերը, համաձայնություններ են կայացվել համատեղ գործողությունների, միջոցառումների շուրջ:

3.Գերակա խնդիր` Սփյուռքում հայկական մասնագիտական ներուժի համախմբում և նրա ներգրավում Հայաստանի  զարգացման գործընթացում
Գերակա խնդրի կատարմանն ուղղված քայլերը`

-4 մասնագիտական համաժողովների, գիտաժողովների կազմակեր​պում, այդ թվում`

 «Սփյուռքի ԶԼՄ-ների երիտասարդ լրագրողների դպրոց»

«Սփյուռքի երիտասարդական կազմակերպությունների ղեկա​վարների հավաք», «Երիտասարդական խորհրդարանի» ստեղծում

«Սփյուռքի հայկական համայնքների ղեկավարների համա​հայ​կա​կան համաժողով»

-սփյուռքի համայնքներում առկա ներուժի վերաբերյալ տվյալների  բազայի համալրում, համահայկական 2 մասնագիտական  ցանցերի ստեղծում, ընկերակցությունների միջև ուղղահայաց և հորիզոնական կապերի հաստատում ու ամրապնդում

-.Սփյուռքի ներուժի համախմբման և Հայաստանի Հանրապետության տնտեսության մեջ օգտագործման, Հայաստան-Սփյուռք, Սփյուռք-Սփյուռք մասնագիտական կապերի սերտացման, համատեղ ծրագրերի մշակման և իրականացման նպատակով անցկացվել է 12 համաժողով, գիտաժողով, խորհրդաժողով, կլոր սեղան, փառատոն` 1.«Հայրենիք-Սփյուռք գործարար կապերի զարգացում» թեմայով կլոր սեղան-քննարկումը, 2.«Հայ կնոջ դերը սփյուռքում» կլոր սեղանը,  3.«Սփյուռքի զարգացման հեռանկարները գլոբալացվող աշխարհում» միջազգային համաժողովը, 4.«Առևտրաարդյունաբերական պալատների և գործարարների միությունների ներկայացուցիչների խորհրդաժողովը,  5.Ճարտարապետների և շինարար-ճարտարագետների համահայկական 2-րդ համաժողովը, 6.Հայ լրագրողների 5-րդ համաժողովի գործադիր մարմնի և համակարգող խորհրդի նիստը, 7.«Ոսկե շերեփ» հայկական ճաշատեսակների փառատոնը,  8.Սրտաբանության եվրակովկասյան 3-րդ համաժողովը, 9.«Հայ ագրոֆորում» համահայկական  կոնֆերանսը` ՀՀ գյուղատնտեսության նախարարության հետ համատեղ, 10.Վիեննայի Մխիթարյան Միաբանության 200-ամյակին նվիրված միջազգային գիտաժողովը, 11.«Հայության կրոնադավանական հատվածներ. մարտահրավերներ և հնարավորություններ» միջազգային գիտագործնական կոնֆերանսը, 12.ՀՀ ԳԱԱ, ԵՊՀ հետ համատեղ «Գարեգին Նժդեհի գործունեությունը Սփյուռքում» գիտաժողովը, կազմակերպվել են Սփյուռքի ԶԼՄ-երի Սփյուռքի երիտասարդ լրագրողների և առաջնորդների ամառային դպրոցները:
-Համահայկական երիտասարդական պառլամենտի ստեղծման ուղղությամբ Սփյուռքի տարբեր երիտասարդական կառույցների է ուղարկվել Համահայկական երիտասարդական պառլամենտի կանոնակարգի նախագիծը, Ծավալվել է «Facebook.com» սոցիալական ցանցում վիրտուալ պառլամենտի անդամագրում, կանոնակարգի, ՀՀ արտաքին քաղաքական, Հայաստան-Սփյուռք գործակցության զարգացման, հայապահպանության, համազգային հիմնախնդիրների, հայ համայնքների ինքնակազմակերպման գործում սփյուռքահայ երիտասարդության տեղի ու դերի վերաբերյալ բազմաթիվ քննարկումներ: Այսօր Համահայկական երիտասարդական պառլամենտին անդամակցում է 750 երիտասարդ:
-Ս.թ. սեպտեմբերի 19-20-ին կայացել է «Սփյուռքի հայկական համայնքների ղեկավարների համա​հայ​կա​կան համաժողովը», որին մասնակցեց 46 երկրից ժամանած Սփյուռքի 151 կազմակերպության 550 ղեկավար և ներկայացուցիչ: 
Համաժողովի աշխատանքներն ընթացել են հուլիսի 19-20-ին լիագումար, «Լեզվի և կրթության հիմնախնդիրներ», «Երիտասարդության հիմնախնդիրներ», «Հայոց ցեղասպանության 100-րդ տարելիցին ընդառաջ` տարածաշրջանային հանձնախմբերի գործունեության մասին», «Հայաստան-Սփյուռք գործակցության զարգացման կառուցակարգերի մասին» թեմատիկ նիստերով: Համաժողովի կողմից ընդունվել է Հայտարարություն: Իրականացվել են աշխատանքներ համաժողովի թեմատիկ նիստերի զեկույցների, ելույթների, առաջարկությունների, հարցադրումների հավաքման, սղագրման, պատրաստման ուղղությամբ, որոնց հիմքով մշակվել է ծրագիր-ժամանակացույց: Պատրաստվում է համաժողովի նյութերի ժողովածուն:
-Շարունակվել են աշխատանքները Սփյուռքի համայնքներում առկա ներուժի, կազմակերպությունների և անհատների վերաբերյալ տվյալների բազայի համալրման ուղղությամբ: 2011թ. շտեմարանի համար մշակվել է համակարգչային նոր ծրագիր:
Նախարարության շտեմարանում այս տարեսկզբից երեք լեզուներով մուտքագրվել է 3786 սփյուռքահայ անհատի, 512 հայկական կառույցի, ճշտվել է 242 հայկական կառույցի տվյալներ: 2011թ. տարեվերջին արդեն մուտքագրված կազմակերպությունների քանակն է 2777 և  անհատների` 4881, ընդամենը` 7658:  
-Ապահովվել է նախարարության մասնակցությունը Սփյուռքում երկու գիտաժողովների նախապատրաստման,  ցուցաբերվել է աջակցություն դրանց կազմակերպման և անցկացման ուղղությամբ` «Հայերի դերը Կ.Պոլսի մշակութային կյանքում» գիտաժողով և Կարո Քյուրքմանի գրքերի ցուցադրությունը,   ԵՊՀ և Բեյրութի Հայկազյան համալսարանի հետ համատեղ «Հայաստանի Հանրապետություն-Սփյուռք գործակցություն. երեկ, այսօր, վաղը» թեմայով գիտաժողովը:
-ՀՀ անկախության 20-ամյակին նվիրված միջոցառումների շարքում անցկացվել են`

Հայ ոսկերիչների համաշխարհային միության առաջին համաշխարհային ցուցահանդեսը,Մարսելի Սահակ Մեսրոպ երգչախմբի համերգը, Ռ. Ամիրխանյանի համերգը Գերմանիայում,

-Գործում են համահայկական մասնագիտական ցանցերը: 
-Կազմվել են ՌԴ-ում, Ուկրաինայում, Բելառուսում և Մոլդովայում պետական պաշտոններ  զբաղեցնող հայերի և  հայտնի հայերի ցուցակները:

-Համալրվել է է հայ կինոգործիչ​նե​րի, դեղագործների, ֆերմերների, գիտնականների, դասախոսների վերաբերյալ  տվյալների շտեմարանը։

-«Համայնքների պատմություն» և այլ թեմատիկ ուսումնասիրությունների պատվերի ձևակերպման աշխատանքների իրականացում» ծրագրի շրջանակներում. հաստատվել է ՀՀ ԳԱԱ,    արևելագիտության, պատմության, գրականության և արվեստի ինստիտուտների,  ԵՊՀ-ի սփյուռքագիտության ամբիոնի, «Եվրոպական ուսումնասիրությունների կենտրոն»-ի, «Նորավանք» ԳԿՀ հետազոտությունների` նախարարության թեմատիկ պատվերների ցանկը, հետազոտությունների կառուցվածքը, ուսումնասիրություններին ներկայացվող պահանջները, համապատասխան եզրակացությունները:
Գերակա խնդիր` Ազգահավաքի և հայրենադարձության խթանում
Գերակա խնդրի կատարմանն ուղղված քայլերը`
-Հայաստանում հաստատված հայրենադարձների կյանքին ու գործու​նեությանը նվիրված միջոցառումների, ռադիո և հեռուստահաղորդում​ների կազմակերպում
 -քարոզչական ծրագրերի մշակում և տարածում ՀՀ դիվանա​գիտա​կան ներկայացուցչությունների միջոցով
-ՀՀ կառավարության 2010թ. դեկտեմբերի 9-ի նիստի N 48 արձանագրային որոշմամբ հավանության է արժանացել «Հայրենադարձության գործընթացի կազմակերպման հայեցակարգի հաստատման մասին» ՀՀ կառավարության որոշման նախագիծը: 

-«Հայրենադարձության մասին» ՀՀ օրենքի նախագիծն արժանացել է ՀՀ կառավարության հավանությանը 2011թ. մայիսի 12-ի նիստում: 

-Մի շարք երկրների (Լատվիա, Իսրայել, Լեհաստան, Հունաստան, Հունգարիա, Ղազախստան, Ուկրաինա, Ռուսաստանի Դաշնություն և այլն) հայրենադարձության և քաղաքացիության օրենքների հիման վրա կազմվել է աղյուսակ, որում արտացոլվել են այդ երկրների հայրենադարձներին պետության կողմից տրվող արտոնությունները:

-Իրականացվել է «ՀՀ–ում բնակվող իրաքահայերի ինտեգրման հայեցակարգի» միջոցառումների ծրագիրը, որով անցկացվել են` Իրաքահայ երիտասարդների հավաքներ և դասընթացներ, ֆինանսական աջակցություն Հայաստանում իրաքահայերի միությանը, սփյուռքահայ երկու ուսանողների ուսման վարձի փոխհատուցում: 

-Իրականացվել են` 
1.«Հայաստանում Իրանի հայ համայնքի օրեր» ծրագիրը, որի շրջանակներում կազմակերպվել են «Ալիք» օրաթերթի 80-ամյա հոբելյանին նվիրված հանդիսավոր արարողություն,«Իրանի հայկական եկեղեցիները» թեմայով ցուցահանդեսը, «Նոր Ջուղա. լինել…» խորագրով ֆիլմի անդրանիկ ցուցադրությունը:

2. «Պոլսահայ համայնքի օրեր» ծրագիրը, որի շրջանակներում կազմաներպվել են «Կռունկ» անիմացիոն ֆիլմի անդրանիկ ցուցադրությունը, «Մարմարա» օրաթերթի 70-ամյա հոբելյանին նվիրված հանդիսություն, «Դալար» երգի ու պարի խմբի ավանդական տարազների ցուցադրություններ Երևանում և Գյումրիում, «Մարալ» պարախմբի համերգը:

-Կազմակերպվել է լիբանանահայ Գևորգ Գանտահարյանի հիշատակին նվիրված «Գևորգ Գանտահարյան` ամէնուն ուսուցիչը» գրքի շնորհանդեսը:

-ՀՀ-ում Բրազիլիայի Դաշնային Հանրապետության  դեսպանության հետ համատեղ սեպտեմբերին  իրականացվել է «Հայերի հետքերը Բրազիլիայում» գիտական կոնֆերանսը: Ազգային պատկերասրահում բացվել է բրազիլահայ լուսանկարչի գործերի ցուցահանդեսը: Հրատարակության է պատրաստվել «Հայերի հետքերը Բրազիլիայում» գրքույկը:
-Սեպտեմբերի 7-ին կազմակերպվել է կանադահայ գրող  Մոնա Մարիան Մարիկյանի «Հույսը զորավիգ» գրքի շնորհանդեսը, Արամ Խաչատրյանի անվան տուն-թանգարանին է հանձնվել  կոմպոզիտորի զարմիկ Կարեն Խաչատուրյանի նվիրատվությամբ «Չիպոլինո» բալետի պարտիտուրայի բնօրինակ:
-ՀՀ անկախության 20-ամյա հոբելյանական միջոցառումների ծրագրի շրջանակներում 2011թ. օգոստոս-սեպտեմբերին կազմակերպվել են` 
ՌԴ Կրասնոյարսկի երկրամասի «Եղբայրություն» հայ համայնքի «Արմենիա» պարի «Ժողովրդական» համույթի, ֆրանսահայ երգիչ Մարտին Յորգանցի, հունահայ հանրաճանաչ կիթառի վարպետ Հակոբ Քոլանյանի համերգները Երևանում և ՀՀ 5 մարզերում:

-ՀՀ վաստակավոր արտիստ Ռուբեն Սահակյանի` Լիբանանի Այնճար բնակավայրում, Գերմանիայի, Ռումինիայի և Շվեյցարիայի հայ համայնքներում, Գերմանիայի Ֆրանկֆուրտ Մայն քաղաքում Ռոբերտ Ամիրխանյանի, Հայաստանի «Ծաղկազարդ» երգչախմբի համերգները (Գերմանիայի Բեռլին, Հանաու, Շտուտգարդ, Լեհաստանի Վարշավա և Ֆրանսիայի Փարիզ ու Մարսել քաղաքներում):
-Հայաստանի ազգային պարարվեստի և պարագետների միության նախագահ Կարեն Գևորգյանի այցը Ֆրանսիա` Փարիզ` տեղի հայկական պարի խմբերի ուսուցիչների հետ պարուսույցի վարպետության դասընթացների համար:
                                                                                                                                                                                                                                                                                                                                                                                                                                                                                                                                                                         -Կերպարվեստի համահայկական ցուցահանդեսը` սփյուռքահայ 26 նկարիչների 51 գործերի ցուցադրությամբ, Բեյրութի «Լյուսի Թութունջյան» ցուցասրահում Աննա Շահնազարյանի նկարների ցուցահանդեսը: 
-Աջակցություն է ցուցաբերվել «Ես եմ» երիտասարդական ֆիլմերի միջազգային փառատոնին, «Իմ Անի» փաստավավերագրական ֆիլմի ստեղծմանը, Անիի 1050-ամյակին նվիրված պատկերագրքի, «Սփյուռքի երիտասարդ գրողների ստեղծագործությունների հրատարակմանն աջակցություն» ծրագրի շրջանակներում «Գրական Սփյուռք» տարեգրքի, Ռ. Համբարձումյանի Գ. Նժդեհի 125-ամյակին նվիրված «Հանգանակ հայ ինքնության» գրքի հրատարակմանը, Պերմի երկրամասի Առևտրաարդյունաբերական պալատում տուրփաթեթների ներկայացման գործին:
Գերակա խնդրի կատարմանն ուղղված քայլերը`

-Համահայկական մրցանակաբաշխությունների անցկացում սփյուռքյան  համայնքների մասնակցությամբ, «Մեր մեծերը» ծրագրի իրականացում, 4 հայազգի հայտնի դեմքերի կյանքի և գործունեության ուսումնասիրում և ներկայացում ՀՀ-ում և սփյուռքում
-Կազմակերպվել է «Հայապահպանության գործում ունեցած ավանդի համար» մրցանակաբաշխությունը`  «Մայրենիի լավագույն ուսուցիչ», «Կտոր մը հայրենիք» հայագիտական հետազոտությունների, «Լավագույն հայկական երիտասարդական կազմակերպություն» անվանակարգերով և ներկայացվել է համապատասխանաբար` 49, 28, 24 հայտ` աշխարհի 18 երկրից, Հայաստանից, Լեռնային Ղարաբաղից:
Ամփոփվել են մրցանակաբաշխության արդյունքները, առաջին անվանակարգում 1-ին կարգի մրցանակի է արժանացել 11, 2-րդ կարգի` 24 և  3-րդ կարգի` 14 ուսուցիչ, երկրորդում համապատասխանաբար` 6, 11 10 կազմակերպություն, երրորդում` 6, 8 և  10 մասնակից:
-Հոկտեմբերի 18-ին կազմակերպվել է Հայաստանի անկախության 20-ամյակին նվիրված «Հայրենիք, քեզ այսպիսին եմ տեսնում» մրցույթի մասնակից նկարների ցուցահանդեսը. շուրջ 110 աշխատանքներ են ներկայացրել 9 երկրի 15 քաղաքի 13-18 տարեկան 80 սփյուռքահայ երեխաներ: Մրցանակակիր է դարձել մրցույթի մասնակից 23 երեխա, որոնց տրվել են դրամական պարգևներ, մյուսներն արժանացել են խրախուսական մրցանակների և նախարարության շնորհակալագրերի: Մրցանակներ են շնորհել ՀՀ կենտրոնական բանկը, Երևանի քաղաքապետարանը, «Արմենտել» ՓԲԸ:
-Շարունակվել է «Մեր մեծերը» ծրագրի իրականացումը: 2011թ. ծրագրի շրջանակներում ներառված Գ. Նժդեհի, Ջիվանու, Մոնթե Մելքոնյանի և Պետրոս Դուրյանի գործունեության վերաբերյալ տեղեկատվական (կենսագրական) նյութերի փաթեթն ուղարկվել է Հայաստանի և Սփյուռքի կրթօջախներին, բուհերին, Սփյուռքի կրթամշակութային հաստատություններին, մեծարման շուրջ 100 միջոցառում է կազմակերպվել:

Կազմակերպվել են Ասպրամ Ծառուկյանի` Մոնթե Մելքոնյանին նվիրված գրքի, Վարդան Օնանյանի` Գարեգին Նժդեհին նվիրված ֆիլմ-խտասալիկի,  ձեռքբերում, Ջիվանու երգերի, Պետրոս Դուրյանի բանաստեղծությունների ձայնասկավառակների, 4 մեծերին նվիրված DVD գրքույկի տպագրություն: Կազմակերպվել են Մ. Մելքոնյանին նվիրված Սփյուռքահայ ուսանողների այցելություն Եռաբլուր, մեծերին նվիրված «Հայք» ներկայացումը, դասախոսություններ, «Գարեգին Նժդեհի գործունեությունը Սփյուռքում» գիտաժողովը:

-Ուշադրության կենտրոնում է պահվել մայրենիին նվիրված միջոցառումների կազմակերպումը: Կազմակերպվել են այցելություն Օշական` Մեսրոպ Մաշտոցի գերեզմանին, մայրենիին նվիրված միջոցառումներ Հայաստանում և Սփյուռքում, այցելություն Մատենադարան, «Մայրենիի և գարնան զարթոնքի օր» համերգ-հանդիսությունը, աջակցություն է ցուցաբերվել «Վերածնունդ» միջազգային մրցույթ-փառատոնին: 
-Իրականացվել են «Հայ բարերարների ճեմուղու հիմնադրում» միջոցառումների աշխատանքները: Սահմանված ժամկետում տեղադրվել են վեց բարերարների և հայ բարերարի հավաքական կերպարը խորհրդանշող հուշակոթողներ: 
-Նախարարությունը մասնակցություն է ունեցել սփյուռքահայ մշակույթի, արվեստի, գրական գործիչների, հայրենիքում մեծարման միջոցառումներին, սփյուռքյան մշակութային համույթների համերգների կազմակերպմանը, մի շարք գործիչների, ազգային մշակութային համույթների պարգևատրել նախարարության պարգևներով:
-Ակտիվ համագործակցություն է հաստատվել «Ազդակ», «Ասպարեզ» և «Մարմարա», «Ազատ օր» թերթերի, «Անալիտիկա», «Gibrahayer», «Միասին», «Globalhay information servises» կայքերի եւ էլեկտրոնային լրատվամիջոցների հետ: Կազմակերպվել են հետևյալ աշխատանքները.
սփյուռքյան և տեղական մամուլին է առաքվել  2350 տեղեկատվական նյութ, նախարարության կայքում տեղադրվել է 145 տեսանյութ, այդ թվում` «Հայլուր Սփյուռք» ծրագրի 90 լրատվական հաղորդում, «Սփյուռքի ժամ» հաղորդաշարի 15 հաղորդում և այլն, հրապարակվել է ՀՀ սփյուռքի նախարարի 33 հարցազրույց, հեռարձակվել 7 հարցազրույց, պատրաստվել է 27 ֆիլմ, տեսահոլովակ, հեռուստա և ռադիո հաղորդում, գովազդ, 
-Աջակցություն է ցուցաբերվել ՀՀ անկախության 20-ամյակին նվիրված «Իմ Հայաստան» ֆիլմի պատրաստմանը: Ստեղծվել է «ՀՀ սփյուռքի նախարարությունը 3 տարեկան է» ֆիլմը:
-Կրասնոյարսկի հայ համայնքի խնդրանքով աջակցություն է ցուցաբերվել Կրասնոյարսկի «7-րդ ալիք» հեռուստատեսության «Հայաստան, առասպելների երկիր» ֆիլմի աշխատանքներն իրականացնելու նպատակով Հայաստան եկած նկարահանող խմբին:
- ՀՀ սփյուռքի նախարարության պարգևների են արժանացել բազմաթիվ սփյուռքահայ և հայաստանյան գործիչներ. պատվոգրերով պարգևատրվել է` 180, շնորհակալագրով` 300, հավաստագրով` 521 մարդ, առաքվել է  1268 շնորհավորական և 2512 շնորհակալական նամակ, նախարարության հասցեով ստացվել է 1456  շնորհակալական և  2057 շնորհավորական նամակ, նախարարության մեդաների են արժանացել հայաստանյան և սփյուռքյան  142 գործիչ, որից` 38 Ոսկե մեդալ, 37` Վիլյամ Սարոյան մեդալ, 34` Պողոս Նուբար մեդալ, 24` Կոմիտաս մեդալ, 9` Արշիլ Գորկի մեդալ: 
- «Աշխատանք համայնքների հետ» ծրագրի շրջանակներում կազմակերպվել են ՀՀ սփյուռքի նախարարի, նրա տեղակալների և աշխատակազմի անդամների այցելությունները տարբեր հայկական համայնքներ` ՌԴ Պերմ, Սանկտ Պետերբուրգ, Տյումեն, Ուֆա, Վրաստանի Թբիլիսի քաղաքներ, Ջավախք, Ֆրանսիա, ԱՄՆ, Ավստրալիա, Սինգապուր, Արաբական Միացյալ Էմիրություններ, Քուվեյթ, Լիբանան, Իտալիա:
-Մշակվել է «Օգնություն համայնքի ղեկավարությանը» մեթոդական ձեռնարկի    նախագիծը:
-Հայաստանի և տարածաշրջանի երկրների (հայ-ռուսական, հայ-ուկրաինական, հայ-վրացական, հայ-հնդկական, հայ-ղազախական, ՀՀ կառավարության և Մոսկվայի մարզի կառավարության) միջկառավարական տնտեսական հանձնաժողովներին և փորձագիտական խմբերին պարբերաբար ներկայացվել են տեղեկանքներ համապատասխան հայկական համայնքների հիմնախնդիրների վերաբերյալ և առաջարկություններ դրանց լուծման ուղիների առնչությամբ: 
-Նախարարության նախաձեռնությամբ և աջակցությամբ Հայաստան-Արցախ-Սփյուռք գործակցության շրջանակներում կազմակերպվել են եվրոպաբնակ հայերի մի շարք բարեգործական ձեռնարկներ և ծրագրեր, մասնավորապես` 

Մարսելի փոխքաղաքապետ Դիդիե Պարակյանի միջոցներով Հայաստան են ուղարկվել  բուժսարքավորումներ և տրամադրվել Հայաստանի մի շարք բուժհիմնարկներին, Եվրոպայի ՀԲԸՄ ատենապետ Ալեքսի Կէօվճեանը հովանավորվել է արցախցի երիտասարդ երգչուհի Էռնա Միրզոյանի` Վառնայում կայանալիք երգի միջազգային մրցույթի մասնակցության ծախսերը, Ֆրանսահայ ֆինանսիստ-բարերար Ս. Բեդոյանը ԼՂՀ-ում հովանավորել է «Տնջրե» փառատոնը, կազմակերպվել է Փարիզի Դպրոցասեր և Սուրբ Մեսրոպ վարժարանների 46 սաների այցը Հայաստան և Արցախ:

